«Менің мамандығым-менің болашағым» атты семинар тренинг
Мақсаты: Кәсіптік бағдар таңдау бойынша психологиялық қолдау көрсету. Оқушыларға мамандық таңдау, олардың әдістері туралы білімдерін, түсініктерін кеңейте отырып, мамандықтарға деген ынта - ықыласын, қызығушылықтарын арттыру.
Қажетті материалдар мен көрнекіліктер: кестелер, үлестірмелі қағаздар, доп, тест сұрақтары.
Өткізілу әдісі: тренинг, тест  әдістемесі, жаттығу.

Тренингті жүргізу барысы:

Ұйымдастыру.   (жүргізілетін орынды дайындау, тренингтің өтілу барысын түсіндіру).
1. «Танысу» тренингі

2. Өз-өзін презентациялау

3. Психотехникалық жаттығу

4. «Армандар» жаттығуы.

5. Жаттығу «Жалпы мүдде немесе әртүрлі қызмет түрлері бойынша алмастыру»
6. «Менің ресурсым»

7. Қорытынды бөлім
 
1. «Танысу» тренингі.

Оқушылар есімдерін айтып, есіміңнің мағынасын айтып бер.

Мысалы: «менің есімім-Нұргүл, есімімді әжем қойды, өйткені гүлдің нұрындай әрқашанда төгіліп жүрсін деген мағынада».

Қатысушылар бір –біріне кезек доп лақтырып, бір –бірінен бүгінгі көңіл –күйлерін сұрасады.
2. Өз-өзін презентациялау.

Әр қатысушы өз есімдерін айтады және өміріндегі жақтырмайтын және ең жақсы көретін ісі жөнінде айтады.
Мысалы: Менің есімім Нұргүл, өмірдегі жақтырмайтын ісім ұзақ уақыт күту, ал ең жақсы көретін ісім ас дайындау.
3. Психотехникалық жаттығу. «Кім көбірек мамандық атайды?».

Барлық қатысушы шеңбер бойында отырып, бір-біріне шар беру арқылы мамандықтарды атайды. Кім көп мамандық атады, кім көп атаса сол жеңіске жетеді.

Ескерту: Бір ойыншыға қатарынан доп лақтыруға болмайды және қолда 3 секундтан аса ұстамау керек.


Сұрақ: «Қиналған себептеріңіз не?»

4. «Армандар» жаттығуы.
Барлық қатысушы оқушылар шеңбер бойынша отырып, 3-4 рет дем алып көздерін жұмады. Өз тілектеріне көңіл аудара отырып, болашақ мамандығын, қоғамдағы орнын, жақын арадағы қоршаған ортасын елестетеді. 1,5 минут уақыт беріледі. (жанға жағымды әуен ойнайды).

Берілген уақыт өткеннен соң тағы да 3-4 рет дем ала көздерін ашады. Топ өзінің әсерлерімен бөліседі.

Әрбір адамның қол жеткізгісі келетін, алға қойған мақсат, армандары бар, сіздердің арман-тілектерініз орындалсын.
5. Психотехникалық жаттығу: «Жалпы мүдде немесе әртүрлі қызмет түрлері бойынша алмастыру».
Оқушылар шеңбер бойына отырады, жүргізуші ортаға тұрады. Ол қандай да бір ортақ белгі, қасиеттері барлардың орындарын ауыстырып отыруларын сұрайды: мүдделерімен, бір нәрсеге бейімділігімен, т.б.
Жүргізуші осы белгіні айтады, ал бұл белгінің иелері орын ауыстырулары керек.

Мысалы: «Спортпен айналысқанды ұнататындар орын алмастырыңыздар»,-спортты жақсы көретіндер орындарымен алмасады. Сол сәтте жүргізуші бос орындықтың біріне отыруға тырысады. Кім де кім орынсыз қалса, сол жүргізуші болады.


Кері байланыс:

Сұрақ: «Дәл осы сәтте өздеріңізді қалай сезінудесіз?»

6. «Менің ресурсым».
15 ғ. ІІ-жартысында Еуропалықтар қоғамдағы өз орындарын білдіру үшін арнайы эмблемалар пайдаланған. Атақты адамдар өз символдарын мақтан тұтқан. Бұл символдардан  адамның жеке ерекшеліктерін, отбасы жетістіктерін, мінезін білуге болған. Мен сіздерге кесте толтырылған бланк таратып беремін. Сіздер осы кестені символ арқылы толтырып берулеріңізді сұраймын.
1. Өмірдегі жеткен ең басты жетістігің.

2. Өзіңді-өзің қалай қабылдайсын.

3. Өмірдегі ең басты мақсатың.

4. Өмірлік басты ұраның.

Оқушылар өздерінің салған суреттерінің мағынасын, мәнін ашады.

Кері байланыс:

1. Осы бүгінгі тренингте өзіңізді қалай сезіндіңіз?
2. Қай жаттығуды орындағанда сіздерге не қиын, не кедергі болды?
3. Қандай сезімде отырсыз?

   7. Қорытынды бөлім: Алдымызда тұрған «Алма ағашына» әркім өзіміздің болашақ мамандықтарымызға немесе болашақтарымызға байланысты армандарымызды ойлап «алмаларды» ілеміз.
Бүгінгі менің ойым”
Адам өз мамандығын таңдаған кезде, нені басшылыққа алу керек?
• Бейімділігі (қызығушылығы, еңбек түрткісі, ынтасы);
• Қабілеті, денсаулық жағдайы (ішкі мүмкіндіктер мен шектеулер);
• Ықылас деңгейі мен өзін - өзі бағалауы;
• Икемі;
Жақсы маман болу үшін адам нені білуі және үйренуі қажет?
• Өзіне, қоғамға тигізетін пайдасын білу;
• Кісілік қасиеттерге (имандылық, ізгілік, қайрымдылық, кішіпейілділік, дербестілік, жауапкершілік, намысқойлық, жігерлілік,, т. б.) ие болу;
• Ортамен қарым - қатынас жасай білу;
• Өзінің таңдаған мамандығының мазмұны мен қызықты қырларын, жұмыс тәртібі мен жағдайы, кәсіби өсу мүмкіндігі туралы сұраққа жауап бере алғанда ғана таңдаған мамандығы туралы ой - ниеті салмақтана түседі.
Адам бірнеше мамандықты меңгерсе, оның өмірі қандай болады деп ойлайсыз?
• Заманауи ағымға қарай кейбір мамандықтар тез ескіріп, оның орнына жаңа мамандықтар басып жатыр. Сондықтан кез - келген жағдайда қосалқы таңдаған мамандық болу қажет.
• Мамандыққа ертерек дайындалу, жақсы ақпарат алу, өзіңді іштей әзірлеу, мүмкіндігіңді есепке алу, т. б. ойлану, толғануға уақыттың кеңдігі жақсы.
• Ата - аналар баланың жеке дара ерекшеліктерін ескере отырып мамандыққа қатысты икеміне, қызығушылығына, қабілетіне, бейіміне қарай қажетті үйірмелерге қатыстыру, мамандыққа байланысты әдеби кітаптармен, ақпарат көздерімен қамтамасыз ету.
             Күнді қолмен бүркеуге болмайтындай, барлық проблемалардан қашып құтылу мүмкін емес. Балаға, мамандық таңдауда қадірменді ата - ана ақыл қосар ақылшысы екенін, қиындығын жеңілдетер көмекшісі екенін, яғни ертеңгі күнгі сүйеніш - тірегі ата-ата екенін ұмытпаған жөн.      К. Д. Ушинский: «Егер мамандықты таңдап алуда сіздің жолыңыз болса және осы жолда өміріңізді сарп ететін болсаңыз, онда сіз бақытты болғаныңыз»-деп бүгінгі семинар-сабақты аяқтаймын.
